
SOLIQ MAʼMURIYATCHILIGI 
FAOLIYATI SAMARADORLIGINI 

MATEMATIK SIMULYATSION 
MODELLASHTIRISH

Artikov Ne‘matulla Abdusalamovich
Toshkent Moliya Instituti “Soliqlar va soliqqa tortish” kafedrasi dotsenti

Annotatsiya: Maqolada soliq tushumlarining soliq maʼmuriyatchiligi faoliyatiga taʼsirini baholash maqsadida maxsus 
ekonometrik model orqali regression tahlil yordamida ko‘rib chiqilgan.

Kalit so‘zlar: soliq, daromad, ma’muriyatchilik, model, samara.
Abstract: The article examines the impact of tax revenues on the activities of the tax administration using a special econo-
metric model using regression analysis.

Key words: tax, income, administration, model, efficiency.
Аннотация: В статье рассматривается влияние налоговых поступлений на деятельность налоговой админи-
страции с использованием специальной эконометрической модели с помощью регрессионного анализа.

Ключевые слова: налог, доходы, администрирование, модель, эффективность.

К I R I S H
Soliq tushunchasi davlatning o‘з xarajatlarini moliyalashtirish uchun mamlakat fuqarolaridan oladigan daro-

madi sifatida tushuniladi. O‘zbekiston soliq tizimida soliqlar ikki asosiy yo‘nalish bo‘yicha tasniflanadi: bilvosita 
va to‘g‘ridan-to‘g‘ri soliqlar. Samarali soliq ma’muriyatchiligi, davlatning o‘z xarajatlarini moliyalashtirish uchun 
zarur daromad olish, davlat xizmatlarini uzluksiz ta’minlash, har bir soliq to‘lovchining davlat xarajatlarini moli-
yalashtirishda adolatli ishtirokini ta’minlashda muhim ahamiyatga ega. Maqolada O‘zbekiston soliq ma’muri-
yatchiligining samaradorlik tushunchasini o‘rganish, soliq ma’muriyatchiligida samaradorlikni belgilovchi omillar 
va samaradorlikni ta’minlash uchun qanday choralar ko‘rilishi haqida fikr yuritiladi. Ushbu maqsadga muvofiq 
soha faoliyati hisobotlaridan olingan o‘tgan yillardagi statistik ma’lumotlarga asoslanib, soliqlarning davlat soliq 
tushumlari tarkibidagi salmog‘i hamda soliq ma’muriyatchiligi faoliyat samaradorligiga e’tibor qaratilmoqda. 
Soliq ma’muriyatchiligi faoliyatidagi samaradorlikning yaxshilanishi, soliq tushumlaridagi ortishga olib kelishi 
aniqlandidi.

A D A B I Y O T L A R  T A H L I L I
“Soliq maʼmuriyatchiligi - hozirgi zamon sharoitida davlat soliq xavfsizligini taʼminlashning muhim yo‘nali shi. 

Bunda soliq to‘lovchilarning soliq to‘lay olish yoki davlatning daromad olish qobiliyati balansi eʼtiborda bo‘lishi 
lozim”1 deb ta’kidlaydi Chun-Yan Kuo. Xalqaro valyuta jamg‘armasi va Jahon bankining moliyaviy sektor barqa-
rorligini baholash bo‘yicha qo‘shma dasturiga muvofiq mamlakatning soliq maʼmuriyatchiligi samaradorligini 
taʼminlash bo‘yicha choralar soliqli daromadlar darajasidan kelib chiqib amalga oshiriladi2. Shuningdek, Xalqaro 
valyuta jamg‘armasining yangi tahrirdagi Moliyaviy barqarorlik ko‘rsatkichlari to‘plamida ham soliqli daromadlar 
ijrosini taʼminlashga alohida to‘xtalib o‘tilgan bo‘lib, unda iqtisodiy o‘tish davridagi hamda rivojlana yotgan mam-
lakatlarda fiskal baza shakllanishi, xususan muvozanatlashgan davlat byudjeti alohida ustuvorlik kasb etishi 
taʼkidlab o‘tilgan3.

Bundan tashqari Osiyo taraqqiyot banki tomonidan o‘tkazilgan vaziyatli tahlilda 1997-yilgi Osiyo moliyaviy 
inqirozi va 2008-yildagi jahon moliyaviy inqirozi sharoitida tashkilotga aʼzo Xitoy, Yaponiya va Janubiy Koreya 

1 Kuo, C. Y. Estimation of Tax Revenue and Tax Capacity./ C. Y. Kuo//JDI Executive Programs.- 2015. – №. 2015-08.- 34p.
2 The World Bank Group & International Monetary Fund (2005). Financial Sector Assessment Handbook. Washington DC, US.
3 International Monetary Fund (2019). Financial Soundness Indicators Compilation Guide. Washington DC, US.

davlatlarida inqiroz holati yuzaga kelishida, moliyaviy xavfsizlik tizimi noto‘g‘ri yo‘lga qo‘yilgani hamda xavf 
darajasini ko‘rsata oladigan va o‘z vaqtida xavfdan ogohlantira oldigan ko‘rsatkich to‘g‘ri tanlanmagani oqibatida 
og‘ir moliyaviy-iqtisodiy bo‘hron yuzaga kelgani tasdiqlandi4. Inqiroz fonida bir tomonda korxonalarning og‘ir 
moliyaviy qiyinchiliklarga duch kelishi sababli byudjetga tushumlar kamaygan bo‘lsa, ikkinchi tomondan ishsiz lik 
darajasi keskin ortishi sababli himoyaga muhtoj qatlami ko‘payishi byudjet mablag‘lari taqchilligi kuchaygan bir 
paytda davlatni og‘ir ahvolga solib qo‘ydi. Vaholangki, moliyaviy xavfsizlik tizimida byudjet ko‘rsatkichlaridan 
ko‘ra ko‘proq fond bozori, bank tizimi va makroiqtisodiy ko‘rsatkichlar monitoringiga katta eʼtibor qaratilgan edi.

Taʼkidlash joizki, jahon moliyaviy-iqtisodiy inqirozlaridan keyin global moliyaviy xavfsizlik tizimidagi kam-
chiliklar yaqqol ko‘zga tashlanganidan so‘ng xalqaro tashkilotlar va hukumatlar hamkorlikda yangi ko‘rsatikchlar 
tizimini ishlab chiqish ustida ishlay boshladilar. Natijada xalqaro va davlat miqyosida moliyaviy xavfning oldini 
olishga qaratilgan dastlabki xavf signallari (early warning signals) tizimi, xavfdan kutilayotgan zararni boshqa-
rish bo‘yicha xavfsizlik to‘rlari (safety nets), xavf darajasini pasaytirish va undan ko‘riladigan zararni kompen-
satsiyalash bo‘yicha xavfsizlik yostiqchalari (cushioning) tizimlari joriy qilinib, Xalqaro valyuta jamg‘armasi 
tomonidan boshqarib kelinmoqda. Bularning barchasida moliya bozori, bank va makroiqtisodiy ko‘rsatkichlar 
bilan bir qatorda fiskal ko‘rsatkichlar ham o‘rin oldi.

T A D Q I Q O T  M E T O D O L O G I YA S I
Maʼlumki, maʼlumotlarni tahlil qilishda regression tahlil eng keng tarqalgan usullardan biri bo‘lib hisobla-

nadi. Tushumlarni tahlil va prognozlashda sonli maʼlumotlar bilan juda ko‘p ish ko‘riladi va turli kattaliklar orasi-
dagi bog‘liqlikni kuzatish, tahlil qilish zaruriyati tug‘iladi. 

T A H L I L  V A  N A T I J A L A R
Quyida biz soliq tushumlarining soliq maʼmuriyatchiligi faoliyatiga taʼsirini baholash maqsadida maxsus 

ekonometrik modelь orqali regression tahlil asosida O‘zbekiston soliq amaliyotida soliq munosabatlarining har 
qaysi ishtirokchilari tomonidan soliqli daromadlar darajasining soliq maʼmuriyatchiligi samaradorligidan kelib 
chiqishini iqtisodiy modellashtirish va soliq maʼmuriyatchiligi samaradorligining integral ko‘rsatkichini ishlab 
chiqishni ko‘rib chiqamiz.

Berilgan son qiymatlarni tahlil qilishda erkli o‘zgaruvchi (X) va erksiz (Y) o‘zgaruvchilar qaraladi. Regres-
sion tahlil ana shu o‘zgaruvchilar qiymatlarining o‘zgarishini tushuntirib beradi. Regressiya tenglamasi – bu 
o‘zgaruvchilar orasidagi statistik bog‘lanishning formulasi. Аgar bu formula chiziqli bo‘lsa, chiziqli regressiya 
to‘g‘risida so‘z yuritiladi. Ikki o‘zgaruvchi orasidagi statistik bog‘lanish formulasi juft regressiya deyiladi, bir 
nechta o‘zgaruvchilar orasidagi bog‘lanish esa ko‘p omilli regressiya deyiladi. 

Korrelyatsion tahlilning ikkinchi vazifasi hodisalar (o‘zgaruvchilar) o‘rtasidagi bog‘lanish zichligini 
aniqlashdan iboratdir. Bu korrelyatsion indeksi va chiziqli korrelyatsion koeffitsiyentlarning sonli qiymatlarini 
hisoblash yo‘li bilan tekshiriladi. Аgar R=l (r=1) bo‘lsa, unda o‘rganilayotgan omillar o‘rtasida funktsional bog‘la-
nishlar mavjud bo‘ladi. Аgar R=0 (r=0) bo‘lsa, bu holda omillar o‘zaro bog‘lanmagan bo‘ladi. 

 Bog‘lanish zichligi R va r larning sonli qiymatlari bo‘yicha baholashda quyidagi shartli tasniflashdan foy-
dalanamiz: 

● 0,1 dan 0,3 gacha - kuchsiz bog‘lanish; 
● 0,3 – 0,65 - o‘rtacha zich bog‘lanish; 
● 0,65 – 0,80 - o‘rtachadan zichroq bog‘lanish; 
● 0,80 – 0,99 - zich bog‘lanish.
Korrelyatsion indeks R juftli omillar o‘rtasidagi bog‘lanish zichligini baholashda qo‘llaniladi. Chiziqli bog‘la-

nishlar zichligini aniqlashda korrelyatsiya koeffitsiyentidan foydalanish mumkin. Korrelyatsiya koeffitsiyenti 
r ning manfiy qiymati hodisalar o‘rtasida teskari bog‘lanish mavjud ekanligidan dalolat beradi.

Biroq, shuni alohida taʼkidlash lozimki, erishiladigan natijaga omillar, ko‘rsatkichlar taʼsirini baholashning 
ikki va undan ko‘p omillarga asoslangan regression-korrelyatsion bog‘lanishlari tahliliga asoslangan model 
ko‘rsatkichlarni hisoblash yagona uslubiyotining yo‘qligi sharoitida o‘zining maʼlum cheklov va kamchiliklariga 
ega. 

Shu boisdan, yuqoridagi mulohaza va ilmiy-tahliliy ishlardan olingan xulosalarni inobatga olib, maqola 
doirasidagi izlanishimizda Toshkent viloyati Davlat soliq boshqarmasi soliq maʼmuriyatchiligi samaradorligiga 
taʼsir etuvchi ko‘rsatkichlar asosida o‘ziga xos ekonometrik modeli yaratishni maqsad qilib qo‘ydik. Ekonometrik 
modelni yaratishdan oldin, unda ishtirok etuvchi omillar dinamik o‘zgarishini (2010-2020 yillar moboynida) tav-
siflovchi emperik maʼlumotlar asosida grafik tuzamiz va tahlil qilamiz (1-rasm).

4 Asian Development Bank. (2015) Financial soundness indicators for financial sector stability: A tale of three asian countries. Manda-
luyong City, Philippines.

O‘rtacha bitta soliq xodimiga 
to‘g‘ri keluvchi soliq tushumi, 
mlrd so‘mda

Soliq tekshiruvlarining 
samaradorligi, bitta 
tekshiruvchiga to‘g‘ri keluvchi 
qo‘shimcha hisoblangan soliq 
summasi, mln so‘mda

Bitta tekshiruvga to‘g‘ri 

1-rasm: 2016-2020-yillarda ơrtacha bitta soliq xodimiga tơğri keluvchi soliq tushumi va unga ta’sir qiluvchi 
omillar dinamik ơzgarishining grafik kơrinishi, (foizda)5

1- rasmda soliq tekshiruvlarining samaradorligi ko‘rsatkichlari sifatida, o‘rtacha bitta soliq xodimiga to‘g‘ri 
keluvchi soliq tushumi, bitta tekshiruvchiga to‘g‘ri keluvchi qo‘shimcha hisoblangan soliq summasi, bitta tekshi-
ruvga to‘g‘ri keluvchi o‘rtacha soliq huquqbuzarliklarning soni vizual – grafik shaklida keltirilgan. O‘rtacha bitta 
soliq xodimiga to‘g‘ri keluvchi soliq tushumi hamda bitta tekshiruvchiga to‘g‘ri keluvchi qo‘shimcha hisoblangan 
soliq summasi grafiklari 2010-yildan 2018-yilga qadar barqaror o‘sish tendentsiyasiga ega bo‘lgan, 2018–2020-
yillar davomida ularning grafigi “sakrash xususiyatiga ega bo‘lgan. Bitta tekshiruvga to‘g‘ri keluvchi o‘rtacha 
soliq huquqbuzarliklarning soni grafigi o‘zgarishi 2010-yildan 2019-yilga qadar deyarli barqaror xarakterga ega 
bo‘lgan, 2020-yilga kelib pasayish tendentsiyasiga ega bo‘lgan. Dastlab, erkli va erksiz o‘zgaruvchilar ajratib 
olinib, ular asosida quyidagi ko‘rinishdagi iqtisodiy model yaratildi (1-jadvalga qarang)6.

1- jadval: Toshkent viloyati Davlat soliq boshqarmasida soliq maʼmuriyatchiligiga taʼsir qiluvchi omillar, 2011-
2020 yillar uchun7

Yillar Soliq xodimlari 
soni

O‘tkazilgan soliq 
tekshiruvlarining soni

O‘rtacha bitta soliq xodimiga to‘g‘ri keluvchi 
soliq tushumi, mlrd. so‘mda

2011-yil 1094,0 1563,0 0,79
2012-yil 1083,0 1439,0 0,96
2013-yil 1080,0 1457,0 1,17
2014-yil 1069,0 1449,0 1,54
2015-yil 1078,0 1410,0 1,65
2016-yil 1084,0 1341,0 1,91
2017-yil 1084,0 1275,0 2,33
2018-yil 1262,0 823,0 2,86
2019-yil 1204,0 486,0 4,88
2020-yil 1221,0 848,0 2,04

Bunda, Toshkent viloyati Davlat soliq boshqarmasi tizimida ishlagan xodimlar soni; o‘tkazilgan soliq tekshi-
ruvlarning soni; o‘rtacha bitta soliq xodimiga to‘g‘ri keluvchi soliq tushumi; model parametrlari. 

5 O‘zbekiston Respublikasi Davlat soliq qo‘mitasi va Toshkent viloyati Davlat soliq boshqarmasidan olingan maʼlumotlar asosida muallif 
tomonidan tayyorlandi

6 Muallif tomonidan, “Microfit 10” dasturida amalga oshirildi.
7 Toshkent viloyati soliq boshqarmasidan olingan maʼlumotlar asosida muallif tomonidan tayyorlandi.

Regression tahlil natijasida koeffitsiyent 20,7898 ga, -0,0113ga, -0,0050 ga tengligi maʼlum bo‘ldi. Regres-
siya koeffitsiyentlarining t-statistikasi mos ravishda 4,2586, -3,1192, -6,8182 ga tengligi hisoblanadi. Ishonch 
oralig‘ining quyi va yuqori chegaralari mos ravishda, uchun 9,2462-32,3334 , -0,0199, -0,0027, -0,0067, 
-0,0033 belgilandi. Standart xatosi 4,8818ni, standart xatosi 0,0036 ni, ning standart xatosi 0,0007ni tashkil 
qilishi maʼlum bo‘ldi.

2-jadval: Regressiyon tahlil natijasi8

Ko‘rsatkichlar Koeffisiyentlar Standart xato t-statistika P-qiymat Pastki chegara 
95%

Yuqori 
chegara 95%

Y-Kesishma 20,7898 4,8818 4,2586 0,0038 9,2462 32,3334

Φ1 o‘zgaruvchi -0,0113 0,0036 -3,1192 0,0169 -0,0199 -0,0027

Φ2 o‘zgaruvchi -0,0050 0,0007 -6,8182 0,0002 -0,0067 -0,0033

Yuqorida keltirilgan maʼlumotlar asosida quyidagi regressiya teglamasini tuzamiz.

 (2)9

3-jadval: Regressiya tenglamasining ahamiyatlilik darajasi tahlili
Ko‘rsatkichlar df SS MS F Qiymati F Regressiya statistikasi

Regressiya 2 11,7185 5,8593 42,0058 0,0001 Umumiy R 0,9608
Qoldiq 7 0,9764 0,1395 R-kvadrat 0,9231

Jami 9 12,6949
Tuzilgan R-kvadrat 0,9011
Standart xato 0,3735

Regressiya tenglamasi tuzilgandan so‘ng, modelь gipotezasi tuzildi. U quyidagicha ifodalanadi:

● H0: F1 = 0, F2 = 0, ko‘p omilli regressiya tenglamasi ahamiyatsiz; (3)

● H0: F1 ≠ 0, F2 ≠ 0, ko‘p omilli regressiya tenglamasi ahamiyatli. (4)

Belgilangan gipotezani tekshirishda Fisherning kvantilь taqsimoti dan foydalanamiz. tengsizlik qanoatlan-
tirilsa, tuzilgan regerssiya tenglamasini ahamiyatli, deb hisoblashimiz mumkin. Tahlilda = 42,0058 ga tengligini 
ko‘ramiz. = 4,737414128 ga tengligini inobatga olib, tuzilgan regressiya tenglamamiz bashorat uchun to‘liq 
yaroqli, deb xulosa qilishimiz mumkin. Erkli o‘zgaruvchi variatsiyasining 0,9231 qismi erksiz o‘zgaruvchilar vari-
atsiyasi hisobidan yuz berganligi maʼlum bo‘ldi. O‘rtacha bitta soliq xodimiga to‘g‘ri keluvchi soliq tushumining 
0,9608 qismi Toshkent viloyati Davlat soliq boshqarmasi tizimida ishlagan xodimlar soni hamda o‘tkazilgan soliq 
tekshiruvlarning soni bilan tushuntiriladi. Toshkent viloyati Davlat soliq boshqarmasi tizimida ishlagan xodim  lar 
sonining 1% ga oshishi o‘rtacha bitta soliq xodimiga to‘g‘ri keluvchi soliq tushumini 6,32% ga, o‘tkazilgan soliq 
tekshiruvlarning sonining 1% ga oshishi esa o‘rtacha bitta soliq xodimiga to‘g‘ri keluvchi soliq tushumini 3% ga 
sabab bo‘ladi.

X U L O S A  V A  T A K L I F L A R
Soliq tushumlari darajasining soliq maʼmuriyatchiligi faoliyati samaradorligiga taʼsirini baholashning iqti-

sodiy ko‘rsatkichlarini matematik modellar orqali prognoz qilish bo‘yicha amalga oshirilgan tadqiqotlarimiz nati-
jasida quyidagi xulosalar shakllantirildi: 

● iqtisodiy ko‘rsatkichlarni matematik modellar orqali tahlil qilishda unga taʼsir etuvchi asosiy omillarni 
aniq belgilash kerak va bog‘liqlik darajasini aniqlab regression tahlillarni amalga oshirish lozim; 

● soliq maʼmuriyatchiligi faoliyati samaradorligining miqdoriy ifodasini aniqlashda soliq to‘lovchilari soni 
dinamikasini ham inobatga olgan holda ko‘rsatkichlar qanchalik aniq ehtimollikda prognoz qilinsa mam-
lakatda fiskal bazani shakllantirishga oid soliq maʼmuriyatchiligi faoliyati samaradorligi taʼminlanishi 
uchun ko‘rilajak tadbirlar samaradorligi oshishi taʼminlanadi; 

8 Muallif tomonidan, “Microfit 10” dasturida amalga oshirildi.
9 Muallif tomonidan tuzildi.

● soliq tushumlarining soliq maʼmuriyatchiligi faoliyati samaradorligiga taʼsirini baholashning iqtisodiy 
ko‘rsatkichlarini prognozlashda ilmiy asoslangan va jahonning rivojlangan davlatlari amaliyotida 
qo‘llaniladigan usullarni qo‘llagan holda yagona uslubiyotni ishlab chiqish lozim; 

● iqtisodiy ko‘rsatkichlarni statistik maʼlumotlar asosida tahlil qilishda natijaga taʼsir etuvchi qanchalik 
ko‘proq omillar o‘rganilsa, kelgusi davr uchun prognoz ko‘rsatkichi shunchalik aniqroq bo‘lishiga 
erishiladi;

● regression modellar orqali prognozlash eng keng tarqalgan usullardan biri hisoblanadi va tahlil amalga 
oshirilganda aniqroq ko‘rsatkichga ega bo‘lishi uchun, ko‘p yillik maʼlumotlardan foydalanish maqsadga 
muvofiqdir;

● ekonometrik tahlillarning ko‘rsatishicha, soliq tushumlari darajasi ijobiy ko‘rsatkichlarining dinamik rivoj-
lanish qonuniyatiga ega bo‘lishi soliq maʼmuriyatchiligi faoliyati samaradorligi ko‘rsatkichlarining yaxshi-
lanishiga, davlatning fiskal imkoniyatlarini oshirishning maqsadli rivojlanishiga salbiy taʼsirsiz erishishni 
taʼminlaydi.

Umumiy xulosa o‘rnida shuni aytish mumkinki, soliq tushumlarining soliq maʼmuriyatchiligi faoliyati sama-
radorligiga taʼsirini baholashning iqtisodiy ko‘rsatkichlarini tahlil qilish va istiqbolini aniq prognoz qilish, mam-
lakatda moliyaviy-iqtisodiy barqarorlikni taʼminlashga, davlat fiskal imkoniyatlari bardavomligi va iqtisodiyot real 
sektorida iqtisodiy o‘sishni rag‘batlantirishga qaratilgan qulay ishbilarmonlik muhitini shakllantirishga xizmat 
qiladi.

Adabiyotlar ro‘yxati:
1. Kuo, C. Y. Estimation of Tax Revenue and Tax Capacity./ C. Y. Kuo//JDI Executive Programs.– 2015. – №. 2015-08. 

– 34 p.
2. The World Bank Group & International Monetary Fund (2005). Financial Sector Assessment Handbook. Washington 

DC, US.
3. International Monetary Fund (2019). Financial Soundness Indicators Compilation Guide. Washington DC, US.
4. Asian Development Bank. (2015) Financial soundness indicators for financial sector stability: A tale of three asian 

countries. Mandaluyong City, Philippines.

jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Тел.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

